
God vra vir Salomo  
Wat wil jy hê, moet Ek aan jou gee? 

Donderdag 3 November 2022 
 
Skriflesing    1 Kon 3:2-15  
Teksverse     1 Kon 3:5,9,12-14 
 
God het aan Salomo gevra: “Wat wil jy hê moet Ek vir jou gee?”(v5) 
 
Koning Salomo het eers homself voor God verootmoedig,  voordat hy gevra het wat hy wil hê. 
 
Eerstens verwys hy in 6 na die verlede en dank hy God dat God in getrouheid by sy vader 
Dawid was.  Salomo erken dat God se goedheid en genade sy vader Dawid gedra het deur baie 
oorloë heen.   So weet ons dat God sy troue dienaars altyd dra en vir hulle sorg. 
 
Tweedens verwys hy in vers 7 en 8 na die hede en erken dat God sy verbond in stand gehou 
het deur Dawid se seun, Salomo, koning te maak.  Maar hy erken ook dat hy nog jonk en 
onervare is, en dat hierdie taak as koning ’n baie groot en verantwoordelik taak is.   
Salomo is opreg en nederig en besef sy diepe afhanklikheid van God.   
Hy moet regeer oor die volk wat God uitverkies het, God se eiendom. 
 
Derdens verwys hy na die toekoms in vers 9 en vra hy die volgende: 
 
 “Gee my die gehoorsaamheid aan U, dat ek u volk reg sal regeer  
   en in alles insig sal hê, want wie kan uit homself hierdie groot  
  volk van U regeer!” 
 
Salomo kon sekerder nie ’n meer eerbare gawe of geskenk van God gevra het nie. 

• Salomo vra niks vir homself of sy eie voordeel nie. 
• Salomo vra dat hy God se volk reg sal regeer. 

 
Wysheid is om God te ken en aan Hom gehoorsaam te wees. 
Ons is almal geroep om God te ken en te dien en te eer. 
Daarom is ons almal profeet, priester en koning. 
 
Gehoorsaamheid aan God, geloof in God, is ook ’n opdrag van God. 
 
Daarom dat God in vers 14 aan Salomo sê:  “As jy jou in jou optrede hou aan my voorskrifte en 
gebooie soos jou vader Dawid gedoen het, sal Ek jou ook nog’n lang lewe gee.” 
Ons lees van hierdie voorskrifte o.a. oor die koning se verantwoordelikhede in Deut. 17:14-20 
(v18-20). 
Dan was hy deur God verseker van al die seëninge van God. 
Daarom geliefdes lê ons wysheid en seëninge in Jesus Christus. 
Hy is die Hoof van die Kerk. 
In Hom leef ons almal en werk ons en in Hom is ons verlossing alleen. 

v Jesus Christus is die hoof van die kerk. 



v Jesus Christus is ons wysheid. 
v Jesus Christus is ons lewe. 
v Jesus Christus is die weg en die waarheid en die lewe. 

 
Daarom bid ons ook dat die Heilige Gees ons sal lei om altyd gehoorsaam te wees aan God. 
Ons bid dat God aan ons insig en wysheid sal gee uit en deur sy Woord en Gees. 
Mag ons God se genade en sy nabyheid ryklik ervaar. 
 
Mag ons almal daarom nie vir onsself leef in die eerste plek nie. 
Mag ons almal God eerste stel. 
Mag ons minder word en God meer word in ons almal se lewens. 
 
Want wysheid is wat ons o.a. lees in Rom 11:36: 
 
“Uit Hom en deur Hom en tot Hom is alle dinge. 
Aan Hom behoort die heerlikheid tot in ewigheid!” 
 
 
                                                                     Kom ons bid saam 

